
Елбасы өз Жолдауында жаңа арманға қозғалыс Ұлт жоспары -100 нақты қадам атты бес институционалдық реформаны жүзеге асырудан және мемлекеттің дамыған отыз елдің қатарына кіруден басталды деген еді.
        Бұл жоспардың мақсаты- күрделі кезеңнен өтіп, сенімді ресурстармен мемлекетті нығайтып, Қазақстан – 2050 Стратегиясын жүзеге асыру.
Ауылдық округ аумағы – 247,79 га. 2018 жылдың 1 қаңтарына елді мекендердің халық саны 649 адамды құрайды. Экономикалық белсенді халық саны- 339 (52,2%), экономикалық белсенді емес халық саны-  133 человек (20%).  Зейнеткерлер саны- 138 адам. 
Есепті кезеңде тіркелген жұмыссыздар саны – 2 адам, жұмыссыздық деңгейі – 0,3%, оның біреуі қоғамдық жұмысқа орналастырылды.
 «Жастар тәжірибесі» бойынша 1 жас маман уақытша қызметке орналастырылып, мерзім соңынан тұрақты жұмысқа тұрды. Сондай – ақ, тұрақты жұмысқа тағы да 20 адам тұрды.  2017 жылы «Дипломмен ауылға» бағдарламасы бойынша 2 адам қызметке орналасып, 1 адам кәсіптік дайындыққа жолданды. 
2017 жылы аз қамтылған отбасылар саны- 3, ондағы балаларға мемлекет тарапынан 142 980 тенге көлемінде 18 жасқа дейінгі балаларға төленетін жәрдемақы төленді.
Өткен жылы 2 көпбалалы отбасына 226,560 теңге көлемінде мемлекеттік жәрдемақы төленді. 
Сондай – ақ, қайырымдылық айында 321,500 теңге көлемінде әртүрлі қайырымдылық демеушілік көмек көрсетілді. 
Бір жалғызбасты зейнеткерге қиын өмірлік жағдай туындаған мезетте 45380 теңге көлемінде материалдық көмек көрсетілді.
 Ауылдық округ экономикасы ауылшаруашылықпен тікелей байланысты, сол себепті оны дамыту алғашқы маңызды міндеттердің бірі болып табылады. 
Өткен жылы «ЫРЫС» бағдарламасы бойынша Қаржылай көмек Қоры арқылы 4 жеке кәсіпкер өз ісін ашып, мал шаруашылығын дамытуға 5 865 000 теңге несие алды. 
Есепті кезеңде кәсіпкерлік объектілерінде 18 жұмыс  орны ашылып, 18 адам жұмысқа орналасты.
2016 жылы 13 сәуірде «КЕРЕЙ» АӨК (ауылшаруашылық өндірістік кооператив)  ашылды.
2017 жылы «КЕРЕЙ» АӨК «БЕРЕКЕ» бағдарламасы бойынша 14 000 000 сомасында несие алып,  сүт жинайтын машина мен сүт суыту құрылғысы сатып алынды.  
5 жеке кәсіпкер аналық малдарға жәрдемақы алды. 
Ауылдық округте халықтан сүт жинаумен «КЕРЕЙ» АӨК және «ПАЛЬЧИК» ЖК айналысады. 
Инфрақұрылымды дамыту және жақсарту бүгінгі күні ең маңызды мәселе.
Өткен жылдың қазан айында Лебяжье және Құралай ауылдарында жеке кәсіпкерлердің демеушілік көмегімен балалар алаңы қоршалды. Ауылдық округтің санитарлы-экологиялық жағдайын жақсарту мақсатында көктемгі-жазғы мезгілдерде  сенбіліктер ұйымдастырылып,  автомобильді жолдар мен көшелер бойындағы қоқыстар шығарылды.  Ескерткіштер уақытымен жаңартылып, жөндеу жұмыстары жүргізілді. 
Округте 2 мектеп білім беруді жүзеге асырады. Лебяжье орта мектебінде 51 оқушы, Қызыл Қазақстан орталау мектебінде - 32 оқушы оқиды. Мектептерде ыстық тамақ ұйымдастырылған,  телефон орнатылған, компьютерлік техникамен жабдықталған,  онлайн тәртібінде оқуға қатысу үшін  кең жолақты интернет  қосылған. Жылыту тәртібі  нормаға сәйкес, отын жеткілікті  көлемде  жеткізілді. 
Лебяжье және Құралай  ауылдарындағы мектептерде  толық күн жұмыс істейтін    40 орындық 2 шағын орталық бар. 
«Мектепке жол» акциясы бойынша аз қамтылған отбасыларға демеушілік көмек көрсетілді. Балаларға барлық талаптарға сай жазғы демалыс ұйымдастырылып, 100%-ға қамтылды.
Денсаулық сақтау саласында жыл сайын оң өзгерістер байқалады.  Бұл саланы қаржыландыру өсуде, материалдық-техникалық база нығайтылуда,  бұл саланың даму деңгейін және көрсеткіштерді жақсартуға мүмкіндік береді.         
 Округ аумағында  Лебяжье және Құралай ауылдарында екі медициналық пункт қызмет етеді. Медициналық пункттер заманауи жабдықтармен жабдықталған,  медициналық пункт ғимаратында  мемлекеттік дәріхана орналасқан,  онда  тізбеге сәйкес қажетті дәрі-дәрмектер бар. Ауруларды  аудан орталығына жеткізу үшін жедел жәрдем көлігі бар. 
Халықтың рухани дамуының бірден бір  тетігі - мәдениет. Мәдениет мекемелері халықтың бос уақытын ұйымдастырады, олар мәдениетті дамыту,  тарихи-мәдени мұраны жаңғырту бойынша  жұмыс жүргізеді. 
Бүгінгі күні округте  2 ауылдық кітапхана, 2 мектеп кітапханасы бар.  Материалдық техникалық базасы нығайтылуда,  жыл сайын кітап қоры толықтырылады. Мектеп  кітапханамен бірге барлығы 40 іс-шара ұйымдастырды.  Оларға  оқушылар мен  ересек тұрғындар қатарынан 530 адам қатысты. 
Барлық мәдени көпшілік іс-шаралар  мектептерде өткізіледі, оларға сыныптан тыс  жұмысты ұйымдастырушылар, дене шынықтыру және спорт мұғалімдері, спорт жөніндегі әдіскер, кітапханашылар тартылады. 
Салауатты өмір салтын қалыптастыру және насихаттау  мақсатында спорттық секциялар жұмыс істейді, ұлттық спорт түрлері: қазақша күрес,  жекпе-жек,  ат жарыс  дамыған. Қысқы кезеңде балалар спортпен шұғылдану үшін Құралай ауылында хоккей корты жұмыс істейді. Округтің спортшылары  аудандық және облыстық деңгейде өткізілетін  барлық спорттық іс-шараларға қатысады.  
2017 жылы Лебяжье ауылында хоккей корты орнатылды.
Округ аумағында  «Приход Пророка Ильи»  православ шіркеуі бар, ардагерлер кеңесі,  қоғамдастық кеңесі жұмыс істейді.
Лебяжье ауылдық округінде асфальт жамылғысымен жергілікті  маңызы бар 13 км жол,  аудандық маңызы бар  32 км жол бар. 
Жыл сайын бұл жолдарда ағымдық жөндеулер және ұстау бойынша жұмыстар  (тегістеу,  жодарды қардан тазалау,  жол жиектеріндегі шөптерді шабу) жүргізіледі. Қысқы кезеңде  «ЖНВ» ЖШС  К-700  техникасы жол тазалауға бекітілген.  
Округте  болашақта  құрылыс жүргізу үшін  жер бар,  жеке  тұрғын үй салу үшін  бос жер учаскелері бар. 
Лебяжье және Құралай ауылдарында  су тарату пункттері жұмыс істейді. 
«Сумен қамтамасыз ету жүйесін дамыту және реконструкциялау» жобасы бойынша  округтің Лебяжье ауылында су тарату құбырларын  реконструкциялау  және  әр үйге су тарту бойынша   жұмыс әрі қарай жалғастырылуда. Бүгінгі күні 20 үйге су тартылып тұр.
Округте  тірек пункті жұмыс істейді, бірақ  учаскелік инспектор жоқ.
 Әкім аппаратымен бірге  тұрақты негізде  кәмелетке толмағандармен  алдын алу жұмысы жүргізіледі. Сыбайлас жемқорлықтың алдын алу бойынша жұмыс жүргізіледі,  ауылдық округ әкімі аппаратының ғимаратында сенім телефоны,  мемлекеттік қызметшілердің  әдебін сақтау  кітабы, азаматтардың өтініші үшін жәшік орнатылған, халықпен түсіндіру жұмысы жүргізіледі,  құқықтық жалпы оқу  бойынша сабақ жүргізіледі. Тоқсан сайын  бұқаралық ақпарат құралдарында  сенім телефондары, ауылдық округ  әкімінің қабылдау кестесі басылып тұрады.
«ЖНВ» ЖШС дүкенінде 1 бейнебақылау камерасы орнатылған, бірақ орталық мониторға қосылмаған.
	 Ауылдық округ әкімінің қызметі   округтегі мәселелерді шешуге бағытталған.  
2017 жылы ауылдық округ аппаратына жеке және заңды тұлғалардан 38 үндеу келіп түсті. Барлығына дерлік жауап берілді.  131 мемлекеттік қызмет көрсетілді. Желтоқсан айында тұрғындардың шағымы мен ұсыныстарын жинау бойынша 4 жәшік орналыстырылды. 
Жерлесіміз Мағжан Жұмабаевтың туғанына 125 жыл толуына байланысты Лебяжье ауылында Мағжан Жұмабаев көшесі беріледі.
Ауылдық округ әкімінің қызметі округтегі маңызды мәелелерді шешуге бағытталған.
2018 жылға келесі жұмыстар жоспарланған: 
- Лебяжье ауылының тұрғындарын су тарату желісіне қосу;
- Лебяжье ауылында сквер орнату;
- Округтің маңдайшадағы жазбасын ауыстыру;
- Лебяжье және Құралай ауылдарындағы хоккей корттары мен балалар алаңдарын сырлау;
- Лебяжье және Құралай ауылдары арасындағы жолды жөндеу;
- Құралай ауылындағы мешітке жөндеу жұмыстарын жүргізу;
- қосымша жұмыс орындарын ашу және азаматтарды бақшашылық пен мал шаруашылығына тарту.
  2018 жылы бақшашылыққа – 3 отбасын (6 адамды), мал шаруашылығына – 15 отбасын (42 адамды) тарту жоспарланып отыр. 
Халықтың әлжуаз тобын қолдау  және оларға көмек көрсету бойынша жұмыстар алдағы уақытта өз жалғасын таппақ. 
2017 жылы  барлық деңгейдегі әкімдердің есепті кездесулері барысында    2 сұрақ  бақылауға алынған болатын: 
1. Су тарату желісін салу кезінде асфальт бұзылды және су жүргізу 
құбырына зақым келтірді, құбырды өзгерту қажет. Жұмыс барысында құбырдың шеті майысқаны анықталды, ол қалпына келтіріліп, ішіндегі қоқыстан тазартылды. Құбыр өз күшімізбен қалпына келтірілді.
2. Петропавл – Қарақоға бағыты бойынша автобус жұмасына екі рет 
Лебяжье ауылына келуі мүмкін бе? ТҮКШ, ЖТ және АЖ бөлімінің басшысы атынан  СҚО ПТ жәнеАЖ басқармасы басшысына қолдаухат жолданған болатын. Солтүстік Қазақстан облысының жолаушыларды тасымалдау және автомобильді жолдар басқармасының жауабына сәйкес Қарақоға-Петропавл  бағытындағы автобус Есілкөл-Петропавловск қала маңындағы пойыздың алынып тасталуына байланысты жіберілген болатын. Қозғалыс кестесі Петропавл қаласында жұмыс істейтін адамдардың сағат 8-ге дейін жұмыс орнына үлгерулері үшін жасалған болатын. Ал егер Лебяжье ауылына кіретін болса, жолға қосымша уақыт кетуіне байланысты адамдар жұмысқа үлгермейді. Осының негізінде қозғалыс кестесін ауыстыру мүмкін емес.

